
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
শ্মশানের ফুল।





কে জানে মানব কেন মরণেরে নাহি চায়?

ম’লে শোক ঘুচে নিরাশার আগুন নিবায়।

এ জনমে দেখা যার পাবো কি না পাবো আর

মরণের অন্তরালে পেতে পারি দেখা তার।

চারি চক্ষে সেই দিন না যদি হইত দেখা

তা’হলে কাটিত সুখে সারাটি জীবন-একা।










সময়শিক্ষক।








সময়! তোমার কোলে হ’য়েছি পালন,

তোমার আজ্ঞায় বহি এ পাপ জীবন,

আসিলাম এ জগতে প্রথম যখন

নিজে আছি এই জ্ঞান ছিলনা তখন।

পরে শিখিলাম ‘আমি' তব মহিমায়

‘তোমার’ ‘আমার’ ভিন্ন ‘তোমায়’ ‘আমায়’।

‘আমি’ দৃশ্যমান ধরা হইতে পৃথক্

বোধোদয় স্মৃতিলাভ হইল কতক

ধীরে ধীরে স্মৃতি আসি করিল সঞ্চয়

জ্ঞান চিন্তা নানাভাবে পূরিল হৃদয়।

কে জানিত সে সময় প্রেম কি জিনিষ

তুমি ঢেলে দিলে হৃদে প্রণয়ের বিষ।

তুমি শিখাইলে পোড়া পরের ভাবন।

অর্থলাভ অনুরাগ দুর্জ্জয় কামনা।

		 এই পাতা শেষ সম্পাদিত হয়েছে ১৯:৪৮টার সময়, ১১ নভেম্বর ২০২০ তারিখে।

